КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса республиканскӧй сьӧмкуд сьӧм тшӧт весьтӧ сьӧмкуд инвестицияяс сетӧмкӧд йитчӧм ӧткымын юалӧм йылысь
Россия Федерацияса сьӧмкуд кодекслӧн 80 статья серти сы могысь, медым могмӧдны Коми Республикаса республиканскӧй сьӧмкуд сьӧмӧн вӧдитчӧмын окталунсӧ, Коми Республикаса Веськӧдлан котыр шуис:
1. Вынсьӧдны юридическӧй кывкутысьяслы, кодъяс оз лоны канму либӧ муниципальнöй учреждениеясöн да канму либö муниципальнöй öтувъя предприятиеясöн, Коми Республикаса республиканскӧй сьӧмкуд сьӧм тшӧт весьтӧ сьӧмкуд инвестицияяс сетӧм йылысь сёрнитчӧмъяс дорӧ корӧмъяссӧ 1 №-а содтӧд серти.
2. Пыртны “Коми Республика мутасын инвестиция удж йылысь” Коми Республикаса Оланпас збыльмӧдан мераяс йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2010 во ӧшым тӧлысь 31 лунся 522 №-а шуӧмӧ вежсьӧмъяс 2 №-а содтӧд серти.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаса олӧмӧ пӧртысь власьт органъяслысь канму эмбурӧн веськӧдлан да вӧдитчан юкӧнын канму политика збыльмӧдан юалӧмъяс серти уджсӧ.
4. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова
Сыктывкар
2018 вося сора тӧлысь 10 лун
320 №
ВЫНСЬӦДӦМА
Коми Республикаса Веськӧдлан котырлӧн
2018 во сора тӧлысь 10 лунся 320 №-а шуӧмӧн
(1 №-а содтӧд)
Юридическӧй кывкутысьяслы, кодъяс оз лоны канму либӧ муниципальнöй учреждениеясöн да канму либö муниципальнöй öтувъя предприятиеясöн, Коми Республикаса республиканскӧй сьӧмкуд сьӧм тшӧт весьтӧ сьӧмкуд инвестицияяс сетӧм йылысь сёрнитчӧмъяс дорӧ 
КОРӦМЪЯС
1. Тайӧ корӧмъясыс урчитӧны юридическӧй кывкутысьяслы, кодъяс оз лоны канму либӧ муниципальнöй учреждениеясöн да канму либö муниципальнöй öтувъя предприятиеясöн, Коми Республикаса республиканскӧй сьӧмкуд сьӧм тшӧт весьтӧ сьӧмкуд инвестицияяс сетӧм йылысь сёрнитчӧмъяс дорӧ корӧмъяссӧ (водзӧ лӧсялӧмӧн - сьӧмкуд инвестицияяс, юридическӧй кывкутысь, коді босьтӧ сьӧмкуд инвестицияяс), кутшӧмъясӧс кырымалӧма Коми Республикаса эмбур да му йитӧдъяс министерство да юридическӧй кывкутысьяс костын, кодъяс босьтӧны сьӧмкуд инвестицияяс (водзӧ лӧсялӧмӧн - сьӧмкуд инвестицияяс сетӧм йылысь сёрнитчӧм, Корӧмъяс).
2. Сьӧмкуд инвестицияяс сетӧм йылысь сёрнитчӧмсӧ кырымалӧны сьӧмкуд ассигнование мындаын, кутшӧмӧс вынсьӧдӧма лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь оланпасӧн, да сьӧмкуд кӧсйысьӧмъяслӧн лимитъяс мындаын, кутшӧмъясӧс урчитӧм пӧрадокын вичмӧдӧма сьӧмкуд инвестицияяс сетӧм вылӧ.
3. Сьӧмкуд инвестицияяс сетӧм йылысь сёрнитчӧмӧн урчитӧма:
а) сьӧмкуд инвестицияяслысь торъя могсӧ да налысь йӧрышсӧ (вояс вылӧ юклӧмӧн);
б) сьӧмкуд инвестицияяс сетан бӧртаслунлысь петкӧдласъяссӧ (водзӧ - бӧртаслунлӧн петкӧдласъяс) да налысь значениеяссӧ;
в) положениеяссӧ, кӧні урчитӧма сьӧмкуд инвестицияяс сетӧм йылысь сёрнитчӧмын сёрнитчысьяслысь инӧдъяссӧ да кывкутана могъяссӧ да сійӧс збыльмӧдігӧн сёрнитчысьяслысь ӧтув уджалан пӧрадоксӧ;
г) юридическӧй кывкутысьлысь, коді босьтӧ сьӧмкуд инвестицияяссӧ, коді лоӧ акционер котырӧн, уставнӧй капиталсӧ сетӧм сьӧмкуд инвестицияяс мындаын содтӧд акцияяс меститӧмӧн содтӧм йылысь помшуӧм Россия Федерацияса оланпастэчасӧн урчитӧм пӧрадокын примитан кадколастъяссӧ (кадколастъяс индан пӧрадоксӧ);
д) юридическӧй кывкутысьлӧн, коді босьтӧ сьӧмкуд инвестицияяс, уставнӧй (складочнӧй) капиталын акцияяс (пай) мынтан пӧрадоксӧ, йӧрышъяссӧ да кадколастъяссӧ (кадколастъяс индан пӧрадоксӧ);
е) положениеяссӧ, мыйӧн урчитӧма сьӧмкуд инвестицияяс вуджӧдан пӧрадоксӧ;
ж) юридическӧй кывкутысьӧс, коді босьтӧ сьӧмкуд инвестицияяс, босьтӧм сьӧм тшӧт весьтӧ суйӧрсайса валюта ньӧбӧмысь ӧлӧдӧм йылысь положениесӧ, операцияяс кындзи, кутшӧмъясӧс збыльмӧдӧны Россия Федерацияса валютнӧй оланпастэчас серти вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн), а сідзжӧ мукӧд операция кындзи, кутшӧмъяс йитчӧмаӧсь сьӧмкуд инвестицияяс сетан могъясӧдз воӧдчӧмкӧд да кутшӧмӧс индӧма             Коми Республикаса Веськӧдлан котырлӧн помшуӧмъясын;
з) юридическӧй кывкутысьӧн, коді босьтӧ сьӧмкуд инвестицияяс, рӧскод йылысь, кутшӧмъясӧс сьӧмӧн могмӧдан ӧшмӧсӧн лоӧны сьӧмкуд инвестицияяс, а сідзжӧ бӧртаслун серти петкӧдласлӧн значениеӧдз воӧдчӧм йылысь отчётносьт сетан пӧрадоксӧ да кадколастъяссӧ;
и) Коми Республикаса олӧмӧ пӧртысь власьт органлысь, коді координируйтӧ да ладмӧдӧ лӧсялана юкӧнын (веськӧдлана юкӧнын) уджсӧ (водзӧ – отраслевӧй орган), сьӧмкуд сьӧмӧн медшӧр вӧдитчысьлысь, коді сетӧ сьӧмкуд инвестицияяссӧ юридическӧй кывкутысьлы (водзӧ - сьӧмкуд сьӧмӧн медшӧр вӧдитчысь), да канмусянь сьӧм овмӧс бӧрся видзӧдысь уполномочитӧм органъяслысь инӧдсӧ сы вылӧ, медым прӧверитны, кутчысьӧ-ӧ юридическӧй кывкутысь, коді босьтӧ сьӧмкуд инвестицияяс, сьӧмкуд инвестицияяс сетан могъясӧ, условиеясӧ да пӧрадокӧ;
к) юридическӧй кывкутысьлысь, коді босьтӧ сьӧмкуд инвестицияяс, сьӧмкуд инвестицияяс сетан условиеясӧ кутчысьтӧмысь кывкутӧмсӧ;
л) юридическӧй кывкутысьӧн, коді босьтӧ сьӧмкуд инвестицияяс, босьтӧм сьӧм бергӧдан пӧрадоксӧ сэк, кор урчитӧма, мый сійӧ абу кутчысьӧма сьӧмкуд инвестицияяс сетан могъясӧ, условиеясӧ да пӧрадокӧ.
4. Корӧмлӧн 3 пунктын индӧм положениеяс дорӧ капитальнӧя стрӧитан объектъясӧ, кутшӧмъяс лоӧны юридическӧй кывкутысьлӧн эмбурӧн, коді босьтӧ сьӧмкуд инвестицияяс, капитальнӧй вложениеяс збыльмӧдӧм вылӧ да (либӧ) юридическӧй кывкутысьӧн, коді босьтӧ сьӧмкуд инвестицияяс, вӧрзьӧдтӧм эмбур объектъяс ньӧбӧм вылӧ  сьӧмкуд инвестицияяс сетӧм йылысь сёрнитчӧмӧн содтӧд сідзжӧ урчитӧма:
а) капитальнӧя стрӧитан быд объектлысь да (либӧ) вӧрзьӧдтӧм эмбур объектлысь нимсӧ, сылӧн вынйӧр, стрӧитан (выльмӧдан, сы лыдын воддза выйӧдз вайӧдӧмӧн, техническӧя выльмӧдӧмӧн) да (либӧ) ньӧбан кадколаст, смета серти дон (лоны вермана (медыджыд) дон) да (либӧ) ньӧбан дон йылысь, а сідзжӧ сьӧмӧн могмӧдан став ӧшмӧс тшӧт весьтӧ капитальнӧй вложениеяслӧн ӧтувъя йӧрыш йылысь юӧрсӧ сьӧмкуд инвестицияяслысь да сьӧмӧн могмӧдан мукӧд ӧшмӧслысь йӧрышсӧ вичмӧдӧмӧн (индӧм йӧрышъяссӧ вояс серти юклӧмӧн);
б) юридическӧй кывкутысьлысь, коді босьтӧ сьӧмкуд инвестицияяс, капитальнӧя стрӧитан объектъяс стрӧитӧм (выльмӧдӧм, сы лыдын воддза выйӧдз вайӧдӧмӧн, техническӧя выльмӧдӧмӧн) да (либӧ) вӧрзьӧдтӧм эмбур объектъяс ньӧбӧм серти инвестиция проект олӧмӧ пӧртӧмӧ инвестицияяс йӧрышын, мыйта урчитӧма сьӧмкуд инвестицияяс сетӧм йылысь            Коми Республикаса Веськӧдлан котырлӧн помшуӧмӧн, пыртны кӧсйысьӧмсӧ;
в) юридическӧй кывкутысьлысь, коді босьтӧ сьӧмкуд инвестицияяс, капитальнӧя стрӧитан объектъяс серти проектнӧй документациясӧ лӧсьӧдны да инженернӧй корсьысьӧмъяссӧ нуӧдны, медым дасьтыны тайӧ проектнӧй документациясӧ, стрӧитчӧм улӧ му участокъяс ньӧбны (сэк, кор колӧ), проектнӧй документация да инженернӧй корсьысьӧмъяс серти канму экспертиза нуӧдны, капитальнӧя стрӧитан объектъяслысь смета серти дон урчитан збыльлунсӧ прӧверитны, а сідзжӧ инвестиция проектъяслысь технология да донъяс серти аудит да проектнӧй документациялысь аудит нуӧдны кывкутана могсӧ тайӧ могъяс вылӧ сьӧмкуд инвестицияясӧн вӧдитчытӧг; 
г) юридическӧй кывкутысьӧн, коді босьтӧ сьӧмкуд инвестицияяс, поставщикъясӧс (пӧдрадчикъясӧс, олӧмӧ пӧртысьясӧс) урчитігӧн да гражданскӧй инӧда сёрнитчӧмъяссӧ олӧмӧ пӧртігӧн, кутшӧмъясӧс тырвыйӧ либӧ мыйкӧ мында мынтӧны сьӧмкуд инвестицияяс сьӧм тшӧт весьтӧ, положениеясӧ, кутшӧмъясӧс урчитӧма канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контракт система йылысь Россия Федерацияса оланпастэчасӧн, кутчысьӧм йылысь условиесӧ.
5. Корӧмлӧн 3 пунктын индӧм положениеяс дорӧ юридическӧй кывкутысьлӧн, коді босьтӧ сьӧмкуд инвестицияяссӧ, торйӧдӧм котыръяслӧн (водзӧ – торйӧдӧм котыръяс) уставнӧй (складочнӧй) капиталӧ взносъяс да (либӧ) торйӧдӧм котыръяслӧн эмбурӧ вкладъяс сетӧм могысь сьӧмкуд инвестицияяс, кутшӧмъяс оз содтыны налысь уставнӧй (складочнӧй) капиталсӧ, сетӧм йылысь сёрнитчӧмӧн (водзӧ лӧсялӧмӧн – взнос (вклад) сетӧм йылысь сёрнитчӧм, взносъяс (вкладъяс) содтӧд сідзжӧ урчитӧма:
а) торйӧдӧм котыръяслысь нимъяссӧ;
б) сетӧм взносъяслысь (вкладъяслысь) торъя могсӧ, мый лӧсялӧ сетӧм сьӧмкуд инвестицияяслӧн торъя моглы, да налысь йӧрышсӧ (вояс серти юклӧмӧн);
в) взносъяс (вкладъяс) вуджӧдан кадколастъяссӧ, мый оз вермы лоны юридическӧй кывкутысьлы, коді босьтӧ сьӧмкуд инвестицияяссӧ, сьӧмкуд инвестицияяс вуджӧдан лунсянь 90 календарнӧй лунысь дырджык,        Коми Республикаса Веськӧдлан котырӧн кӧ абу урчитӧма мӧд кадколаст либӧ сійӧс урчитан пӧрадок;
г) положениесӧ сы йылысь, мый Корӧмлӧн 3 пунктса “з” пунктулын индӧм отчётносьтын юридическӧй кывкутысь, коді босьтӧ сьӧмкуд инвестицияяссӧ, сетӧ торйӧдӧм котыръясӧн босьтӧм сьӧмӧн вӧдитчӧм йылысь юӧр;
д) взносъяс (вкладъяс) сетӧм йылысь положениеяссӧ сэтшӧм условиеяс вылын, кӧні урчитӧма отраслевӧй органлысь, сьӧмкуд сьӧмӧн медшӧр вӧдитчысьлысь да канмусянь сьӧм овмӧс бӧрся видзӧдысь уполномочитӧм органъяслысь торйӧдӧм котырӧн сьӧмкуд инвестицияяссӧ сетан могъясӧ, условиеясӧ да пӧрадокӧ кутчысьӧмсӧ прӧверитӧм вылӧ инӧдсӧ;
е) юридическӧй кывкутысьлысь, коді босьтӧ сьӧмкуд инвестицияяс, взнос (вклад) сетӧм йылысь сёрнитчӧмъясӧн, кутшӧмъясӧс сійӧ кырымалӧ быд торйӧдӧм котыркӧд, урчитӧм условияс вылын взносъяс  (вкладъяс) сетӧм серти кӧсйысьӧмсӧ, а сідзжӧ юридическӧй кывкутысьлысь, коді босьтӧ сьӧмкуд инвестицияяс, торйӧдӧм котыръясӧн индӧм условиеясӧ кутчысьтӧмысь кывкутӧмсӧ.
6. Капитальнӧя стрӧитан объектъясӧ, кутшӧмъяс лоӧны (лоасны) торйӧдӧм котыръяслӧн эмбурӧн, капитальнӧй вложениеяс збыльмӧдӧм вылӧ да (либӧ) торйӧдӧм котыръясӧн вӧрзьӧдтӧм эмбур объектъяс ньӧбӧм вылӧ торйӧдӧм котыръяслӧн уставнӧй (складочнӧй) капиталӧ взносъяс (вкладъяс) (водзӧ – капитальнӧй вложениеяс збыльмӧдӧм вылӧ взносъяс) сетӧм могысь сьӧмкуд инвестицияяс сетӧм йылысь сёрнитчӧмӧн урчитӧма положениеяс, кутшӧмъясӧс индӧма Корӧмлӧн 3 пунктын, 4 пунктса “а” - “в” пунктувъясын да 5 пунктын.
7. Взнос (вклад) сетӧм йылысь сёрнитчӧмлӧн положениеяслы колӧ лӧсявны сьӧмкуд инвестицияяс сетӧм йылысь сёрнитчӧмлӧн положениеяскӧд.
8. Сьӧмкуд инвестицияяс сетӧм йылысь сёрнитчӧмӧ Корӧмъясӧн урчитӧм положениеяс дорӧ содтӧд сідзжӧ пыртӧны положениеяс, кӧні эмӧсь условиеяс, кутшӧмъясӧс урчитӧма Коми Республикаса Веськӧдлан котырлӧн мукӧд нормативнӧй инӧда актӧн.
9. Юридическӧй кывкутысь, коді босьтӧ сьӧмкуд инвестицияяс, да торйӧдӧм котыр костын взнос (вклад) сетӧм йылысь сёрнитчӧмӧн, кутшӧмӧс индӧма Корӧмъяслӧн 5 пунктса “е” пунктулын, урчитӧма:
а) взнослысь (вкладлысь) торъя могсӧ да сылысь йӧрышсӧ (вояс серти юклӧмӧн);
б) бӧртаслунлысь петкӧдласъяссӧ да налысь значениеяссӧ;
в) положениеяссӧ, кӧні урчитӧма сёрнитчысьяслысь инӧдъяссӧ да кывкутана могъяссӧ да взнос (вклад) сетӧм йылысь сёрнитчӧм збыльмӧдігӧн сёрнитчысьяслысь ӧтув уджалан пӧрадоксӧ;
г) торйӧдӧм котырлысь, мый лоӧ акционер котырӧн, сетӧм взнос (пай) мындаын содтӧд акцияяс лэдзӧмӧн уставнӧй капитал содтӧм йылысь Россия Федерацияса оланпастэчасӧн урчитӧм пӧрадокын помшуӧм примитан кадколастсӧ (кадколаст индан пӧрадоксӧ);
д) взнос (вклад) вуджӧдан кадколастъяссӧ;
е) положениеяссӧ, кӧні урчитӧма взнос (вклад) вуджӧдӧм серти операцияяс збыльмӧдӧмсӧ;
ж) юридическӧй кывкутысьӧс, коді босьтӧ сьӧмкуд инвестицияяссӧ, босьтӧм сьӧм тшӧт вылӧ суйӧрсайса валюта ньӧбӧмысь ӧлӧдӧм йылысь положениесӧ, операцияяс кындзи, кутшӧмъясӧс збыльмӧдӧны Россия Федерацияса валютнӧй оланпастэчас серти вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн), а сідзжӧ мукӧд операция кындзи, кутшӧмъяс йитчӧмаӧсь сьӧмкуд инвестицияяс сетан могъясӧдз воӧдчӧмкӧд, кутшӧмъясӧс урчитӧма        Коми Республикаса Веськӧдлан котырлӧн помшуӧмъясӧн;
з) торйӧдӧм котырӧн рӧскод йылысь, кутшӧмӧс сьӧмӧн могмӧдан ӧшмӧсӧн лоӧ сьӧмкуд инвестицияяс сьӧм, да бӧртаслун серти петкӧдласъяслӧн значениеӧдз воӧдчӧм йылысь отчётносьт сетан пӧрадоксӧ да кадколастъяссӧ;
и) юридическӧй кывкутысьлысь, коді босьтӧ сьӧмкуд инвестицияяссӧ, отраслевӧй органлысь, сьӧмкуд сьӧмӧн медшӧр вӧдитчысьлысь да канмусянь сьӧм овмӧс бӧрся видзӧдысь уполномочитӧм органъяслысь инӧдсӧ сы вылӧ, медым прӧверитны, кутчысьӧ-ӧ торйӧдӧм котырыс взнос (вклад) сетан могъясӧ да условиеясӧ;
к) торйӧдӧм котырлысь взнос (вклад) сетӧм йылысь сёрнитчӧмӧн урчитӧм условиеясӧ кутчысьтӧмысь кывкутӧмсӧ, а сідзжӧ торйӧдӧм котырӧн босьтӧм сьӧм бергӧдан пӧрадоксӧ сэк, кор урчитӧма, мый сійӧ абу кутчысьӧма индӧм сёрнитчӧмӧн урчитӧм могъяссӧ да условиеяссӧ.
10. Капитальнӧй вложениеяс збыльмӧдӧм вылӧ взнос (вклад) сетігӧн Корӧмлӧн 9 пунктын индӧм положениеяс дорӧ содтӧд сёрнитчӧмӧн сідзжӧ урчитӧма:
а) капитальнӧя стрӧитан быд объектлысь да (либӧ) вӧрзьӧдтӧм эмбур объектлысь нимсӧ, сылӧн вынйӧр, стрӧитан (выльмӧдан, сы лыдын воддза выйӧдз вайӧдӧмӧн, техническӧя выльмӧдӧмӧн) да (либӧ) ньӧбан кадколаст, смета серти дон (лоны вермана (медыджыд) дон) да (либӧ) ньӧбан дон йылысь, а сідзжӧ сьӧмӧн могмӧдан став ӧшмӧс тшӧт весьтӧ капитальнӧй вложениеяслӧн ӧтувъя йӧрыш йылысь юӧрсӧ капитальнӧй вложениеяс збыльмӧдӧм вылӧ взнос ыдждасӧ торйӧдӧмӧн (индӧм ыдждаяссӧ вояс серти юклӧмӧн);
б) торйӧдӧм котырлысь капитальнӧя стрӧитан объектъяс стрӧитӧм (выльмӧдӧм, сы лыдын воддза выйӧдз вайӧдӧмӧн, техническӧя выльмӧдӧмӧн) да (либӧ) вӧрзьӧдтӧм эмбур объектъяс ньӧбӧм серти инвестиция проект збыльмӧдӧм вылӧ инвестицияяс йӧрышын, мыйта урчитӧма сьӧмкуд инвестицияяс сетӧм йылысь Коми Республикаса Веськӧдлан котырлӧн помшуӧмӧн, веськӧдны кывкутана могсӧ;
в) торйӧдӧм котырлысь Корӧмлӧн 4 пунктса “в” пунктулын индӧм уджъяс вӧчӧмсӧ да стрӧитчӧм улӧ му участокъяс ньӧбӧмсӧ (сэк, кор колӧ) могмӧдан кывкутана могсӧ тайӧ могъяс вылӧ сьӧмкуд инвестицияӧн вӧдитчытӧг;
г) торйӧдӧм котырӧн поставщикъясӧс (пӧдрадчикъясӧс, олӧмӧ пӧртысьясӧс) урчитігӧн да гражданскӧй инӧда сёрнитчӧмъяссӧ олӧмӧ пӧртігӧн, кутшӧмъясӧс тырвыйӧ либӧ мыйкӧ мында мынтӧны босьтӧм сьӧм тшӧт весьтӧ, положениеясӧ, кутшӧмъясӧс урчитӧма канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контракт система йылысь Россия Федерацияса оланпастэчасӧн, кутчысьӧм йылысь условиесӧ.
Коми Республикаса Веськӧдлан котырлӧн
2018 во сора тӧлысь 10 лунся 320 №-а шуӧм дорӧ
2 №-а СОДТӦД
 “Коми Республика мутасын инвестиция удж йылысь” Коми Республикаса Оланпас збыльмӧдан мераяс йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” 
Коми Республикаса Веськӧдлан котырлӧн 
2010 во ӧшым тӧлысь 31 лунся 522 №-а шуӧмӧ пыртӧм 
ВЕЖСЬӦМЪЯС
“Коми Республика мутасын инвестиция удж йылысь”                   Коми Республикаса Оланпас збыльмӧдан мераяс йылысь да                    Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2010 во    ӧшым тӧлысь 31 лунся 522 №-а шуӧмын:
Юридическöй кывкутысьяслы – инвестиция удж нуӧдысь субъектъяслы, кодъяс оз лоны канму либӧ муниципальнöй учреждениеясöн да канму либö муниципальнöй öтувъя предприятиеясöн, сьӧмкуд инвестицияяс сетöм серти Коми Республикаса олöмö пöртысь власьт органъяслысь удж котыртан пöрадокын, мый вынсьöдöма шуöмöн (3 №-а содтöд):
1) 1 пункт гижны тадзи:
“1. Тайӧ Пӧрадокыс урчитӧ юридическӧй кывкутысьяслы - инвестиция удж нуӧдысь субъектъяслы, кодъяс оз лоны канму либӧ муниципальнöй учреждениеясöн да канму либö муниципальнöй öтувъя предприятиеясöн, локтан финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ сьӧмкуд инвестицияяс (водзӧ – сьӧмкуд инвестицияяс) сетӧм серти Коми Республикаса олӧмӧ пӧртысь власьт органъяслысь удж котыртӧмсӧ (водзӧ лӧсялӧмӧн – Организацияяс, Пӧрадок).”;
2) 4 пунктын:
а) 20 пунктулын “отчёт;” кыв вежны “отчёт.” кывйӧн;
б) 21 пунктув киритны;
3) 5 пунктын:
а) сизимӧд абзацын “нелямынöд да нелямын коймӧд” кывъяс вежны “комын кӧкъямысӧд да нелямын ӧтиӧд” кывъясӧн;
б) дас нёльӧд абзацын “Организацияса уставнöй (складочнӧй) капиталын Коми Республикалöн участвуйтöм йылысь сёрнитчӧм бала” кывъяс вежны “сьӧмкуд инвестицияяс сетӧм йылысь сёрнитчӧм бала” кывъясӧн;
4) 6 пункт гижны тадзи:
“6. Коми Республикаса эмбур да му йитӧдъяс министерство локтан финансöвöй во да планöвöй кадколаст вылӧ Коми Республикаса республиканскöй сьöмкуд йылысь оланпас вынсялан лунсянь 3 тӧлысь чӧжӧн федеральнӧй оланпастэчасӧн да Коми Республикаса оланпастэчасӧн урчитӧм пӧрадокын Министрствокӧд да Коми Республикаса сьöм овмöс министерствокӧд сӧгласуйтӧмӧн кырымалӧ Организациякӧд сьӧмкуд инвестицияяс сетӧм йылысь сёрнитчӧм, мый дорӧ корӧмъяссӧ урчитӧ    Коми Республикаса Веськӧдлан котыр.
Сьӧмкуд инвестицияяс сетӧм йылысь сёрнитчӧм подув вылын    Коми Республикаса эмбур да му йитӧдъяс министерство сетӧ Организациялы сьӧмкуд инвестицияясӧ индӧм сёрнитчӧмӧн урчитӧм кадколастъясын.
 Коми Республикаса олӧмӧ пӧртысь власьт орган, коді координируйтӧ да ладмӧдӧ лӧсялана отрасльын (веськӧдлан юкӧнын) уджсӧ, сьӧмкуд инвестицияяс сетӧм йылысь кырымалӧм сёрнитчӧм серти видзӧдӧ сьӧмкуд инвестицияясӧн вӧдитчан могъясӧ да условиеясӧ кутчысьӧм бӧрся, а сідзжӧ нуӧдӧ индӧм сёрнитчӧмӧн урчитӧм мероприятиеяс збыльмӧдӧм бӧрся мониторинг, да быд квартал, отчётнӧй квартал бӧрын мунысь тӧлысьлӧн  10-ӧд лунӧдз кадколастӧ, ыстӧ Коми Республикаса эмбур да му йитӧдъяс министерствоӧ мониторинг да контроль нуӧдан бӧртасъяс йылысь юӧр.”.
